
Annotatsiya: Ushbu magqola o ‘qituvchilar-
ning uzluksiz kasbiy rivojlanishi (keyingi o ‘rin-
UKR) sohasidagi jahon

O zbekistondagi amaldagi holatni qiyosiy tahlil

larda tajribasini va

qilishga bag‘ishlangan. Tadgiqgot adabiyotlarni
ko rib chigish va ta’lim siyosatini qiyosiy o ‘rga-
nish metodlaridan foydalanib amalga oshirilgan.
Magqolada Finlyandiya, Singapur, Janubiy Koreya
va AQShning o ‘gituvchilarni kasbiy rivojlantirish
modellari Kennedy nazariy doirasi asosida tahlil
gilingan. O zbekistondagi ta’lim islohoti jarayoni-
da qabul qilingan qarorlar va yo ‘nalishlarga alo-
hida e tibor qaratilgan. Tahlil natijalari shuni ko r-
satdiki, O ‘zbekistondagi UKR tizimi transformativ
yondashuvlarga o‘tish yo‘lida muhim qadamlar
qo ‘ygan bo ‘lsa-da, bir qator institutsional va meto-
dologik muammolar mavjud bo ‘lib, ularni hal etish
uchun xalgaro tajribadan ijodiy foydalanish zarur.
Magqola natijasida O ‘zbekiston uchun UKR siyo-
satini takomillashtirish bo ‘yicha asosli tavsiyalar
taklif etilgan.

Kalit so‘zlar: wuzluksiz kasbiy rivojlanish,
o ‘qituvchilar, ta’lim siyosati, jahon tajribasi, UKR
modellari, transformativ yondashuv

HenpepbiBHOe npodeccoHa/ibHOE pa3BUTHE
yuuTeJieil B y30eKHCTaHe: aHAJIM3 MUPOBOI0O
ONbITA U HAIMOHAJILHOI 00pa3oBaTeIbHOI
MOJTUTHKH

Asnboes Illyxpar OnnumoBny,
oupexmop Hamaneanckoeo obracmuozo yeHmpa
nedazocutecKo20 Macmepcmed, He3a8ucumblil
ucciredosamenv HayuonaieHo2o uncmumyma
nedazoeuieckozo macmepcmea umenu A. Aenonu

AHHOTAauus: Jannas cmamoes noceéauena
CPABHUMENbHOMY AHAIU3Y MUPOBO2O ONbIMA U
COBPEMEHHO20 COCMOSIHUSL HENPEPLIBHO2O Npogec-
cuonanbHo2o passumus  yuumenetl (Continuous
Professional Development — CPD) ¢ Y36exucma-
He. Hccnedosanue BbINOIHEHO € UCHONbL30BAHUEM
Memo0oo8 0030pa HAYy4HOU Jaumepamypsvl U Cpas-
HUMEIbHO2O aHAIU3A  0OPA308aMENbHOU  NOAU-
muxkyu. B cmamve moodenu npogheccuonanvroeo
pazeumus yuumenei 6 Duuasinouu, Cuueanype,
FOoicnoti Kopee u CILLIA npoananusuposanst Ha oc-
Hose meopemuueckou konyenyuu Kennedy. Ocoboe
BHUMAHUE YOeleHO peuleHUuaM U HAanpaeieHusMm,
NPUHAMBIM 8 npoyecce pehopMupo8aHus cucme-
Mbl 06pazosanus Yzbexucmana. Pezynomamul ana-
JU3A NOKA3I8AION!, YMO CUCHEMA HEeNnpepbleHO20
npogheccuonanvrnoeo pazsumus 8 Yzbexucmane,
HeCMOmps HA 3HAYUMENbHbIE WaAsU 8 HANPAGIeHUU
MPAncHOPMAYUOHHBIX NOOX0D08, 8Ce euje CIMAIKU-
8aemcsi ¢ pA0OM UHCIUMYYUOHATILHBIX U MemOo00-
Jlo2udecKux npobnem, peuieHue Komopvlix mpeoyem
MBOPUECKO20  UCNONb30BAHUSL  MEHCOYHAPOOHO2O0
onvima. B pezynbmame uccinedosanus npeonodice-

Abstract: This article comparatively analyzes

global experience and the current state of teachers’

Continuous Professional Development (CPD) in
Uzbekistan. The study conducts by using literature
review and methods of comparative analysis. The
article explores teachers’ professional development
models of Finland, Singapore, South Korea, and the
United States based on Kennedys theoretical fra-
mework. Particular attention has been drawn to the
adopted decisions and directions in the process of
educational reforms in Uzbekistan. The findings in-
dicate that although Uzbekistan's CPD system has
made significant progress toward transformative
approaches, there are a number of institutional and
methodological challenges requiring to adapt inter-
national experience creatively. The study proposes
evidence-based recommendations for improving
CPD policy in Uzbekistan.

XXIasrda global ta’lim tizimlari-
ning rivojlanishi o‘qituvchi
sifatini oshirish masalasini markaziy o‘ringa
qo‘ymogqda. Ko‘plab tadqiqotlar shuni ko‘rsa-
tadiki, o‘quvchilarning o‘quv natijalari bevo-
sita o‘qituvchi malakasiga bog‘liq bo‘lib, bu
munosabat boshqa ta’lim omillarining ta’si-
ridan ustun turadi [4]. Shu sababli dunyoning
yetakchi mamlakatlari o‘qituvchilarning uz-
luksiz kasbiy rivojlanishini (UKR, ingliz tilida
CPD — Continuing Professional Development)
ta’lim sifatini oshirishning asosiy mexanizmi
sifatida belgilagan.
O‘zbekiston Respublikasi
gi yillarda ta’lim tizimini tubdan isloh qilish
yo‘lini tutgan. 2017-2021-yillardagi Harakatlar
strategiyasi va undan keyingi islohotlar doira-

ham so‘ng-

sida kadrlar malakasini oshirish, o‘qituvchilar
maqomini yuksaltirish hamda ularning kas-
biy rivojlanishi uchun shart-sharoitlar yaratish
ustuvor vazifalar sifatida belgilangan. Biroq
nazariy jihatdan puxta asoslangan, uzluksiz xa-
rakter kasb etgan UKR tizimini shakllantirish

masalasi hali ham ilmiy-amaliy muhokamani
talab qiladi.

Rivojlanayotgan ko‘plab mamlakatlarda
UKR ko‘pincha qisqa muddatli treninglar va
bir martalik seminarlar shaklida amalga oshi-
rilib kelmoqda [2]. O‘zbekistonda esa UKR
doirasida barcha fanlar bo‘yicha har hafta-
da Kasbiy rivojlanish kuni va soatlari tash-
kil etilmoqda — bu uzluksiz kasbiy rivojlanish
uchun muhim platforma hisoblanadi. Biroq
faqat mashg‘ulotlar o‘tkazishning o‘zi emas,
balki ularning sifati, yondashuvi va qamrovini
ta’minlash masalasi ilmiy muhokamani talab
qiladi: transmissiv yondashuv o‘qituvchilarda
haqiqiy kasbiy o‘zgarishni ta’minlay olmasli-
gini ilmiy adabiyotlar ko‘rsatmoqda [12]. Shu
munosabat bilan ushbu maqolada quyidagi
ilmiy savollarga javob qidiriladi:

1) Jahon tajribasida UKRning qanday
modellari eng samarali deb topilgan?

2) O¢zbekistondagi UKR tizimi
day bosqgichlardan o‘tgan va hozirgi holati
ganday?

qan-

3) Jahon tajribasidan ganday saboglar
O‘zbekiston uchun foydali bo‘lishi mumkin?

UKR tushunchasi va uning mohiyati

Ilmiy adabiyotlarda UKR/CPD turlicha
ta’riflanadi. C. Day UKRni barcha tabiiy o‘quv
tajribalari hamda o‘qituvchiga bevosita yoki
bilvosita foyda keltirishi mo‘ljallangan ongli
va rejalashtirilgan faoliyatlar majmuasi sifa-
tida ta’riflaydi. Ushbu faoliyatlar sinfdagi
ta’lim sifatiga hissa qo‘shib, o‘qituvchilarni o‘z
majburiyatlarini yangilash va kengaytirishga
undaydi [6].

Guskey T.R. UKRni “o‘gituvchilarning
kasbiy bilimlari, ko‘nikmalari va munosabat-
larini rivojlantirishga mo‘ljallangan jarayon va
faoliyatlar” deb ta’riflaydi [8]. OECD TALIS
ta’rifiga ko‘ra, UKR “o‘qituvchi sifatida shaxs-
ning ko‘nikma, bilim va boshqa xususiyatlarini
rivojlantiradigan faoliyatlarni” oz ichiga oladi.
Barcha ta’riflardagi umumiy jihat — UKR bir
martalik hodisa emas, balki uzluksiz jarayon
sifatida ko‘rib chiqilishi kerakligi ta’kidlanadi
[12].

Srinivasacharlu  UKRni
ma’noda talqin qilib, uni o‘qituvchi pedagog

yanada keng

sifatida shaxsning intellektual qobiliyatlari
(kognitiv soha), ishonch, munosabat, qadriyat
va qiziqishlari (affektiv soha) hamda ko‘nikma
soha)
rivojlantirishga qaratilgan davomiy faoliyatlar

va kompetentsiyalarini (psixomotor
tizimi, deb ifodalaydi.

Kennedy UKR modellari nazariy doirasi

A.Kennedy UKR faoliyatlarini to‘qqizta
modelga bo‘lib, ularni uchta asosiy magsad
bo‘yicha tasniflaydi: transmissiv (uzatuvchi),
oraliq va transformativ. Transmissiv modellar
— trening, sertifikatlashtirish, kaskad va defi-
sit modellari — o‘qituvchilarga tayyor bilim-
ni yetkazishni ko‘zda tutadi va ularga amalda
passiv rol beradi. Oraliq modellarga standart-
larga asoslangan yondashuv, mentorlik va pro-
fessional hamjamiyat kiradi [11].

Transformativ modellar — amaliy tadqiqot
va o‘zgaruvchan yondashuv — o‘qituvchilarni
o‘z amaliyotini mustagqil tahlil qilish, tanqidiy
fikrlash va o‘zgartirishga undaydi. Kennedy
doirasining asosiy xususiyati shundaki, trans-
missivdan transformativga o‘tgan sari o‘qituv-
chilarning kasbiy avtonomiyasi ortib boradi.
Bu esa ta’lim sifatiga sezilarli ijobiy ta’sir
ko‘rsatadi [5].

Samarali UKRning belgilovchi xususi-
yatlari

Darling-Hammond va boshqalarning o‘rga-
nishlari samarali UKR dasturlarining quyida-
gi asosiy belgilarini aniqladi: jumladan bular
mazmun yo‘nalganligi, muammoga asoslan-
ganligi, faol va hamkorlikdagi o‘rganish, na-
tijalarni darsga integratsiya qilish imkoniyati
va davomiyligi. Desimone ham UKR ta’sirini
o‘Ichash uchun shu xususiyatlarni kalit ko‘rsat-
kichlar sifatida belgilagan [7].

Danielson o‘qituvchilarni baholash mezoni
nuqtai nazaridan UKRni ko‘rib chiqib, uni
o‘qituvchi malakasining to‘rt ustuni — rejalash-
tirish va tayyorgarlik, sinf muhiti, o‘qitish jara-
yoni hamda kasbiy mas’uliyat — bilan bog‘liq
holda yondashish zarurligini asoslaydi [3].
Bunday integratsiyalashgan yondashuv UKRni
baholash tizimi bilan o‘zaro uyg‘unlashtirish
imkonini beradi.

Tadqiqot uch bosqichdan iborat: birinchi
bosqichda mavzu bo‘yicha xalqaro ilmiy adabi-
yotlar, jumladan, Darling-Hammond, Kennedy,
Danielson, Guskey, Abakah va Srinivasachar-
lu kabi mualliflarning asarlari, OECD TALIS
hisobotlari — tanlab o‘rganildi.

Ikkinchi bosqichda O‘zbekiston Respub-
likasining ta’lim sohasidagi hujjatlari, qonun
hujjatlari va davlat dasturlari tahlil gilindi.

Uchinchi bosqichda to‘plangan ma’lumot-
lar asosida qiyosiy tahlil amalga oshirilib, jahon
tajribasi bilan O°zbekistondagi amaldagi holat
o‘rtasidagi o‘xshashliklar va farqlar tahliliy
ko‘rib chiqildi.

Magolada Finlyandiya, Singapur, Janubiy
Koreya, AQSh va bir gancha rivojlanayotgan
davlatlar misolida UKR modellarining samara-
dorligi o‘rganildi natijalar asosida amaliy tavsi-
yalar shakllantirildi.

Jahon tajribasida UKR: Muvaffaqgiyatli
modellar tahlili

Jahon tajribasini o‘rganish shuni ko‘rsatadi-
ki, ta’lim sifati bo‘yicha yetakchi mamlakatlar
o‘qituvchilarni kasbiy rivojlantirishga tizimli
yondashgan holda o°ziga xos modellarni joriy
qilgan.

Finlyandiya tajribasi. Finlyandiyada UKR
o‘qituvchi avtonomiyasi va kuchli ishonchga
asoslangan. Oc‘qituvchilar uchun majburiy
malaka oshirish dasturlari mavjud emas — ak-
sincha, o‘qituvchilar oz rivojlanish yo‘nalish-
larini mustaqil belgilaydi va davlat bu jarayon-
ni moliyaviy va resurs jihatdan qo‘llab-quv-
vatlaydi. Finlyandiya modeli Kennedy tasni-
fida transformativ yondashuvga yaqin bo‘lib,
o‘qituvchilarga kuchli pedagogik avtonomiya
beriladi [4].

Singapur tajribasi. Singapur modeli ancha
tizimli va boshqariladigan xarakter kasb etadi.
Har bir o‘qituvchi yiliga kamida 100 soat kasbiy
rivojlanish faoliyatida qatnashishi talab etiladi.
Ushbu faoliyatlar maktab darajasidagi o‘quv
jamoalari, mentorlik, hamkorlikdagi dars tay-
yorlash va tanqidiy tahlil guruhlari ko‘rinishida
amalga oshiriladi. Singapur tajribasining asosiy
xususiyati — UKRni o‘qituvchi martabasi tizimi
bilan uyg‘un holda qurilishi: kasbiy rivojlanish
natijalari martaba zinapoyasini bosib o‘tishning
zarur sharti hisoblanadi.

Janubiy Koreya tajribasi. Janubiy
Koreyada o‘qituvchilarning kasbiy rivojlanishi
markazlashtirilgan davlat tizimi orqali amal-
ga oshiriladi. O‘qituvchilar har 5 yilda malaka
oshirish kurslarini majburiy ravishda tamom-
lashi shart. Bundan tashqari, “Lesson Study”
(darsni hamkorlikda o‘rganish) metodologiyasi
keng qo‘llaniladi: guruh bo‘lib bitta darsni bir-

galikda rejalashtirish, o‘qitish va tahlil qilish
amalga oshiriladi. Bu amaliyot o‘qituvchilar
orasida kasbiy muloqot va hamkorlik madani-
yatini shakllantiradi.

AQSh tajribasi. AQShda UKR federal va
shtat darajasida tartibga solinadi. Jaquith [9] va
boshgalarning tadqiqoti AQShda kasbiy rivojla-
nish uchun har xil shtatlar turlicha yondashuv-
larni qo‘llashini ko‘rsatgan. Darling-Hammond
0‘z tadqiqotlarida muvaffaqiyatli natijalar
ko‘rsatgan shtatlar o‘qituvchilarni bir martalik
treninglar o‘rniga, uzluksiz hamkorlik asosida
rivojlanish modeliga o‘tganda ta’lim sifati osh-
ganini aniqlagan [4].

Rivojlanayotgan davlatlar tajribasi.
Gana, Hindiston va boshga rivojlanayotgan
mamlakatlarda o‘tkazilgan tadqiqotlar UKR
sohasida umumiy muammolarni ko‘rsatib ber-
di. Abakah va boshqalar Gana maktablarida
456 nafar o‘qituvchi orasida o‘tkazgan keng
qamrovli tadqiqotda UKR asosan transmissiv
shakllarda amalga oshirilayotganini aniqlash-
gan. Biroq o‘qituvchilarning o‘zlari norasmiy
dialog va hamkorlik shakllarini rasmiy trening-
lardan ko‘ra foydali deb baholagan (50,7 foiz
katta ta’sir deb ta’riflagan) [2]. Bu natija noras-
miy UKRning ahamiyatini yanada tasdiqlaydi.

O¢zbekistondagi UKR tizimi: Rivojlanish
bosqichlari va hozirgi holat

O‘zbekiston mustaqilligining dastlabki yil-
larida o‘qituvchilarni qayta tayyorlash asosan
xalq ta’limi xodimlarini gayta tayyorlash va
malakasini oshirish ta’lim tashkilotlari orqali
amalga oshirildi. Har 5 yilda bir marta mala-
ka oshirish kurslari o‘tkazilishi asosiy UKR
shakli bo‘lib keldi. Bu model Kennedy tasnif-
lashida transmissiv kategoriyaga to‘g‘ri kela-
di: o‘qituvchilar tayyor bilimni qabul qiluvchi
sifatida ko‘rilgan, ularning shaxsiy ehtiyojlari
va amaliyot konteksti esa ko‘pincha hisobga
olinmagan.

2017-2021-yillardagi Harakatlar strategiya-

si va 2022-2026-yillardagi Yangi O‘zbekiston

taraqqiyot strategiyasi doirasida ta’lim tizimini
isloh qilish jadallashdi. O‘qituvchilar malaka-
sini oshirish tizimini takomillashtirish bo‘yicha
bir qator muhim qarorlar qabul qilindi.

Pedagog kadrlar malakasini oshirish va
qayta tayyorlash tizimi isloh qilindi: amaldagi
1 yilda 1 haftalik malaka oshirish kurslari
5 yillik modulli ta’lim malaka oshirish tizi-
miga o‘tildi. Bugungi kunda UNICEF, ADB,
Koreya xalqaro hamkorlik agentligi (KOICA)
va bir gator ikki tomonlama hamkorlik dastur-
lari bilan birgalikda o‘qituvchilarni rivojlanti-
rish dasturlari amalga oshirilmoqda. Oliy ta’lim
sohasida ham professor-o‘qituvchilarning xori-
Jjiy universitetlarda tajriba almashishi, xalqaro
ilmiy nashrlar va tadqiqotlarda faol ishtirok
etishi rag‘batlantirilmoqda.

Hozirgi kunda O‘zbekistonda o‘qituvchilar
ikki asosiy tur UKR faoliyatida qatnashmoq-
da. Birinchisi har 5 yilda bir marta 100 soat-
lik malaka oshirish kurslari bo‘lib, bu kurslar
pedagogik mahorat markazlari tomonidan tash-
kil etiladi. Ikkinchisi uzluksiz, barcha fanlar
bo‘yicha har hafta tashkil etiladigan Kasbiy
rivojlanish kuni va soatlari bo‘lib, bu format
o‘gituvchilarni muntazam kasbiy muloqot va
birgalikda o°‘qishga jalb etadi. Ushbu ikki for-
matli yondashuv rasmiy kurs asosidagi bilim
yangilashni norasmiy va uzluksiz kasbiy o‘rga-
nish bilan uyg‘unlashtirish imkonini beradi.

Asosiy muammolar va imkoniyatlar

O‘zbekistondagi UKR tizimini tahlil qilish
orqali bir qator dolzarb muammolarni aytib
o‘tish mumkin. Birinchidan, UKR faoliyatla-
ri asosan transmissiv xarakter kasb etib, o‘qi-
tuvchilarga passiv tinglovchi rolini yuklaydi.
Abakah tomonidan o‘tkazilgan tadqiqotlar ham
shuni ko‘rsatdiki, rasmiy UKR shakllari o‘qi-
tuvchi amaliyotiga kuchli ta’sir ko‘rsatmaydi,
chunki yangi bilimni dars sharoitida qo‘llash
uchun tanqidiy aks ettirish va ijtimoiy o‘zaro
ta’sir zarur [1].

Ikkinchidan, UKR dasturlari ko‘pincha
o‘qituvchilarning haqiqiy ehtiyojlarini to‘liq
hisobga olmaydi. Abakah va boshqalar tomo-
nidan dunyoning bir nchta rivojlanayotgan
mamlakatlarida o‘tkazgan tadqiqotlarida o‘qi-
tuvchilarning 52,1 foizi axborot texnologiya-
laridan foydalanish ko‘nikmalarini, 42,8 foizi
ilmiy tadqiqot va tarqatish sohasini, 37,7 foizi
esa maxsus ehtiyojli o‘quvchilar bilan ishlashni
ustuvor UKR yo‘nalishlari sifatida belgilagan.
Shu bilan birga, mavjud UKR takliflari ushbu
ehtiyojlarni to‘liq qondira olmagan [2].

Uchinchidan, UKR faoliyatlarining uz-
luksizligi va ketma-ketligi muammosi mav-
jud. Malaka oshirish kurslaridan keyingi qo‘l-
lab-quvvatlash, mentorlik va kuzatuv tizimi-
ning yetarli emasligi o‘qituvchilarning yangi
bilimlarni amaliyotga joriy qilishini cheklab
go‘yadi.

To‘rtinchidan, eng muhim tizimli kam-
chilik sifatida shuni ta’kidlash zarurki haftalik
Kasbiy rivojlanish kuni va soatlari o‘qituvchi-
lar uchun joriy etilgan bo‘lsa-da, maktab rah-
bariyati direktor va direktorning o‘rinbosarlari
uchun bunday muntazam kasbiy rivojlanish
formati hali tashkil etilmagan. Bu holat mak-
tabdagi UKR jarayonini boshqarish sifatiga
to‘g‘ridan-to‘g‘ri ta’sir ko‘rsatadi, chunki pe-
dagogik innovatsiyalarni qo‘llab-quvvatlash
ko‘p jihatdan rahbariyat salohiyatiga bog‘liq
[4]. Rahbarlar yangi pedagogik yondashuvlar
va UKRning zamonaviy modellaridan yetarli
xabardor bo‘lmasa, o‘qituvchilar kasbiy o‘si-
shini institutsional darajada qo‘llab-quvvatlash
qobiliyati cheklanib qoladi.

Beshinchidan, UKR dasturlari va material-
lari ko‘pincha markazlashgan holda tayyor-
lanib, mahalliy o‘qituvchilarning haqiqiy eh-
tiyojlaridan yetarli darajada kelib chigmaydi.
Abakah va boshqalar o‘tkazgan tadqiqot shuni
ko‘rsatdiki, markazlashtirilgan UKR dasturlari
o‘qituvchilarning individual va kontekstual eh-
tiyojlarini qondirmasdan, ularni bir xil qolipga

solib qo‘yadi [2]. O‘zbekistondagi maktablar
turli hududlarda, turli ijtimoiy-iqtisodiy sharoit-
larda faoliyat yuritadi: shahar va qishloq mak-
tablari, turli til muhiti va o‘quvchilar tarkibiga
ega sinflar. Ushbu farqglarni hisobga oladigan,
o‘gituvchini UKR dasturlarini shakllantirish-
da faol ishtirokchi sifatida ko‘radigan tizimga
o‘tish zaruriyati borgan sari aniq ko‘rinib bor-
moqda [11].

Tahlil natijalarini jahon tajribasi bilan
solishtirganda, O‘zbekistondagi UKR tizimi-
da sezilarli ijobiy o‘zgarishlar sodir bo‘lga-
niga amin bo‘lish mumkin. Malaka oshirish
tizimini ehtiyojga asoslangan modulli ta’limga
o‘tkazish, o‘qituvchi toifasi tizimini UKR bi-
lan bog‘liq holda tuzish va xalgaro hamkorlik
dasturlarini kengaytirish — bular ijobiy tenden-
siyalar hisoblanadi. Shu bilan birga, tizimni
yanada takomillashtirish uchun mahalliy sha-
roitdan kelib chiqqan holda xalqaro tajribani
jjodiy qo‘llash zarur.

Kennedyning UKR modellari doirasi bilan
solishtirganda, O‘zbekistondagi UKR hali ham
asosan transmissiv yondashuvlar ustunligini
ko‘rsatadi. Finlyandiya va Singapur tajribasi
shuni ko‘rsatadiki, o‘qituvchi avtonomiyasi va
kasbiy javobgarligi oshgani sari ta’lim sifati
ham yaxshilanadi [10]. O‘zbekistonda ham shu
yo‘nalishda izchil harakat kuzatilmoqda, ammo
tizimli o‘zgarishlar uchun vaqt, resurslar va ins-
titutsional qo‘llab-quvvatlash zarur.
ishlab
o‘qituvchilarni baholash mezoni O‘zbekiston

Danielson tomonidan chiqilgan
uchun ham qo‘llanilishi mumkin bo‘lgan sa-
marali yondashuv beradi. Ushbu mezon o°qi-
tuvchi malakasini to‘rt soha — rejalashtirish va
tayyorgarlik, sinf muhiti, o‘qitish jarayoni ham-
da kasbiy mas’uliyat — bo‘yicha baholab, UKR
dasturlarini aynan shu sohalar bilan bog‘lash
imkonini beradi [3]. Bunday integratsiyalash-
gan yondashuv O°‘zbekistonda UKR samara-

dorligini oshirishi mumkin.

Vygotskiyning nazariyasiga ko‘ra UKR
samaradorligi uchun ijtimoiy o‘zaro ta’sir va
kontekstga yo‘naltirilgan o°‘rganish muhim
ahamiyat kasb etadi [17]. Abakah o‘tkazgan
tadqgiqotlar shuni ko‘rsatdiki, o‘qituvchilarning
UKR bilimlarini darsga joriy qilishi besh bosqi-
chli murakkab jarayonni o‘z ichiga oladi: UKR
faoliyatida qatnashish, tegishli bilim resursla-
rini o‘zlashtirish, tanqidiy aks ettirish, qayta
kontseptuallash va kontekstuallash [1]. Bu jara-
yon faqat institutsional ko‘mak va professional
hamjamiyat sharoitida samarali kechadi.

O‘zbekistondagi ta’lim islohoti kontekstida
UKR tizimini zamonaviylashtirish uchun bir
qator ustuvor yo‘nalishlarni belgilash mum-
kin. Avvalo, maktab darajasidagi professional
o‘quv jamoalari shakllantirilishi va ular faoli-
yati institutsional tarzda ta’minlanishi kerak.
Ikkinchi ustuvor yo‘nalish — ragamli ko‘nikma-
lar va ta’limda texnologiyalarni qo‘llash bo‘yi-
cha maxsus, ehtiyojga asoslangan UKR dastur-
lari ishlab chiqish. Uchinchidan, ustoz-shogird
tizimini rasmiy tarzda tartibga solish va moli-
yalashtirish samarali UKR shakli sifatida e’tirof
etilishi zarur.

Ushbu tahlil asosida quyidagi xulosalarga
kelish mumkin.

Birinchidan, o‘qituvchilarning uzluksiz
kasbiy rivojlanishi ta’lim sifatini oshirishning
asosly mexanizmi bo‘lib, bu haqiqatni jahon-
ning yetakchi ta’lim tizimlari amaliy jihatdan
tasdiglagan.

Ikkinchidan, samarali UKR bir martalik
treninglardan farqli o‘laroq, uzluksiz, hamkor-
likka asoslangan, kontekstga mos va transfor-
mativ xarakter kasb etishi lozim.

Uchinchidan, amaldagi ijobiy o‘zgarish-
lar — modulli ta’limga o‘tish, malaka toifalarini
joriy etish, xalgaro hamkorlikni kuchaytirish
— keyingi rivojlanish uchun mustahkam poy-
devor yaratmoqda. Transmissiv modellardan
transformativ modellar sari izchil o‘tish, no-

rasmiy UKR shakllarini institutsionallashtirish
va o‘qituvchi avtonomiyasi va mas’uliyatini
oshirish.

To‘rtinchidan, xalqaro tajribalarni O°z-
bekiston uchun ko‘r-ko‘rona ko‘chirilmasdan,
mabhalliy kontekst va imkoniyatlarni hisob-
ga olgan holda ijodiy moslashtirilishi kerak.
Finlyandiya, Singapur va Janubiy Koreya
tajribasidan eng muhim saboq — bu o‘qituv-
chini rivojlanish subyekti sifatida ko‘rish,

Foydalanilgan adabiyotlar ro‘yxati:

unga ishonish va kerakli shart-sharoitlarni
yaratishdir.

Kelajakdagi tadqiqotlar uchun O°zbekis-
tondagi o‘qituvchilarning UKR  ehtiyojlarini
aniqlovchi empirik tadqiqotlar o‘tkazish, UKR
dasturlari samaradorligini baholash metodo-
logiyasini ishlab chiqish va maktab darajasi-
dagi kasbiy o‘quv jamoalari samaradorligini
o‘rganish muhim yo‘nalishlar sifatida tavsiya

etiladi.

